
Закон чыгару инициативасы

Хокукы субъекты –

Татарстан Республикасы Президенты
Татарстан Республикасы 

ЗАКОНЫ
2022 елга, 2023 һәм 2024 еллар план чорына 
Татарстан Республикасы Территориаль мәҗбүри медицина иминияте фонды бюджеты турында
1 статья 

1. 2022 елга Татарстан Республикасы Территориаль мәҗбүри медицина иминияте фонды (алга таба шулай ук – Фонд) бюджетының төп характеристикаларын түбәндәгечә расларга:
1) Фонд бюджеты керемнәренең фаразлана торган гомуми күләмен 63 778 600,6 мең сум, шул исәптән Федераль мәҗбүри медицина иминияте фонды
бюджетыннан алына торган бюджетара трансфертлар исәбеннән  53 893 788,5 мең сум, Татарстан Республикасы бюджетыннан 8 915 716,1 мең сум итеп;

2) Фонд бюджеты чыгымнарының гомуми күләмен 63 863 481,6 мең сум итеп;
3) Фонд бюджеты кытлыгын  84 881,0  мең сум итеп.

2. 2023 һәм 2024 еллар план чорына Фонд бюджетының төп характеристикаларын түбәндәгечә расларга:

1) ) 2023 елга Фонд бюджеты керемнәренең фаразлана торган гомуми күләмен 66 890 299,1 мең сум, шул исәптән Татарстан Республикасы
бюджетыннан алына торган бюджетара трансфертлар исәбеннән   9 038 045,6 мең сум һәм 2024 елга 70 407 687,9  мең сум, шул исәптән Татарстан Республикасы бюджетыннан алына торган бюджетара трансфертлар исәбеннән  9 150 822,4  мең сум итеп;
2) 2023 елга Фонд бюджеты чыгымнарының гомуми күләмен  66 890 299,1 мең сум һәм 2024 елга 70 407 687,9 мең сум итеп. 

3. 2022 елга Фонд бюджеты кытлыгын эчке финанслау чыганакларын әлеге Законга 1 нче кушымта нигезендә расларга.

2 статья 
Фонд бюджетына керемнәр керүне түбәндәгечә билгеләргә: 
1) 2022 елга әлеге Законга 2 нче кушымта нигезендә;
2) 2023 һәм 2024 еллар план чорына әлеге Законга 3 нче кушымта нигезендә.
3 статья 

Фонд бюджетының бюджет ассигнованиеләрен бюджетлар чыгымнары классификациясенең бүлекләре, бүлекчәләре, максатчан статьялары, чыгымнар төрләре төркемнәре буенча бүлүне түбәндәгечә расларга: 

1) 2022 елга  әлеге Законга 4 нче кушымта нигезендә;

2) 2023 һәм 2024 еллар план чорына әлеге Законга 5 нче кушымта нигезендә.

4 статья 

Фонд бюджетын үтәгәндә әлеге Закон белән расланган күләмнәрдән тыш фактта алынган һәм максатчан билгеләнешле бюджетара трансфертлар, әлеге Законга үзгәрешләр кертмичә, җыелма бюджет язуына үзгәрешләр кертеп, бюджетара трансфертлар бирү максатларына туры китереп, Фонд бюджеты чыгымнарын арттыруга җибәрелә дип билгеләргә.

5 статья 

Фондның вакытлыча тотылмый торган акчаларын урнаштырудан алынган процент кереме күләмендәге акчалар Татарстан Республикасы территориаль мәҗбүри медицина иминияте программасын гамәлгә ашыруга җибәрелә дип билгеләргә.

6 статья 

1. 2022 елга  Фондның нормалаштырылган иминият запасы акчалары күләмен 6 997 859,0 мең сум итеп билгеләргә 
2. Нормалаштырылган иминият запасы акчалары түбәндәгеләргә җибәрелә дип билгеләргә:

1) Татарстан Республикасы территориаль мәҗбүри медицина иминияте программасын гамәлгә ашыруны медицина ярдәменә түләү өчен җитешми торган акчаларны «Россия Федерациясендә мәҗбүри медицина иминияте турында» 2010 елның 29 ноябрендәге 326-ФЗ номерлы Федераль законның 38 статьясындагы 6 өлеше нигезендә иминләштерүче медицина оешмасына бирү юлы белән өстәмә финанс белән тәэмин итүгә;

2) иминләштерелгән затларга мәҗбүри медицина иминияте полисы бирелгән Россия Федерациясе субъекты территориясеннән читтә күрсәтелгән медицина ярдәме өчен түбәндәгеләр өлешендә исәп-хисаплар ясауга:

а) Татарстан Республикасы территориясендә мәҗбүри медицина иминияте полисы бирелгән иминләштерелгән затларга Татарстан Республикасы территориясеннән читтә күрсәтелгән медицина ярдәме кыйммәтен түләү чыгымнарын мәҗбүри медицина иминиятенең база программасында каралган күләмдә башка территориаль мәҗбүри медицина иминияте фондларына каплау;

б) Татарстан Республикасы медицина оешмалары Россия Федерациясенең башка субъектлары территориясендә иминләштерелгән затларга күрсәткән медицина ярдәме кыйммәтенә, чыгымнарны башка территориаль мәҗбүри медицина иминияте фондлары каплауга карап, акчаларны алга таба нормалаштырылган иминият запасы составында торгызып түләү;

3) квалификация күтәрү программалары буенча медицина хезмәткәрләренә өстәмә һөнәр белеме бирүне оештыру, шулай ук медицина җиһазлары сатып алу һәм ремонтлау чараларын финанс белән тәэмин итүгә;
4) медицина оешмаларының табибларга һәм урта медицина персоналына хезмәт өчен түләүгә тотыла торган чыгымнарын финанслашуга;
5) гадәттән тыш хәл шартларында һәм (яисә) әйләнә-тирәдәгеләр өчен куркыныч тудыра торган авырулар таралу янаганда территориаль мәҗбүри медицина иминияте программасы белән билгеләнгән медицина ярдәме күләмнәре киметелүгә бәйле рәвештә медицина оешмаларына алып бетерелмәгән керемнәрен компенсацияләү чараларын финанс белән тәэмин итүгә.

7 статья 

Татарстан Республикасы территориаль мәҗбүри медицина иминияте программасын гамәлгә ашыруда катнаша торган иминләштерүче медицина оешмалары өчен мәҗбүри медицина иминияте буенча эш алып баруга чыгымнар нормативын мәҗбүри медицина иминиятен финанс белән тәэмин итүнең җан башына дифференциацияләп исәпләнгән нормативлары буенча иминләштерүче медицина оешмасына кергән акчалар суммасыннан бер процент күләмендә билгеләргә.

8 статья 
Татарстан Республикасы Бюджет кодексының 77 статьясындагы 31 пункт нигезендә 2022 елда Фонд бюджетының җыелма бюджет исемлегенә әлеге Законга үзгәрешләр кертмичә үзгәрешләр кертү өчен өстәмә нигезләр булып түбәндәгеләр тора дип билгеләргә:
1) Россия Федерациясе Финанс министрлыгы тарафыннан раслана торган Россия Федерациясе бюджет классификациясен куллану тәртибенә үзгәрешләр кертү;
2) 2022 елга, 2023 һәм 2024 еллар план чорына Татарстан Республикасы бюджетының җыелма бюджет исемлегенә Татарстан Республикасы Бюджет кодексының 77 статьясындагы 32  пунктның өченче – алтынчы абзацларында каралган нигезләр буенча үзгәрешләр кертү;

3) 2022 елга бюджет ассигнованиеләрен әлеге Законда «Гомумдәүләт мәсьәләләре» бүлеге, «Башка гомумдәүләт мәсьәләләре» бүлекчәсе, «Россия Федерациясе субъектлары территорияләрендә мәҗбүри медицина иминиятен оештыруны финанс белән тәэмин итү» максатчан статьясы буенча каралган бюджетлар чыгымнары классификациясе чыгымнары төрләре арасында 2022 елда чыгымнарның күрсәтелгән бүлеге, бүлекчәсе һәм максатчан статьясы буенча бюджет ассигнованиеләрен файдаланганда экономияләү хисабына яңадан бүлү;

4) 2022 елда Фонд бюджетына әлеге Закон белән расланган 2022 елга бюджет ассигнованиеләре күләмнәреннән тыш медицина хезмәткәрләренә квалификация күтәрү программалары буенча өстәмә һөнәр белеме бирүне оештыру, шулай ук медицина җиһазлары сатып алу һәм ремонтлау чараларын финанс белән тәэмин итүгә җибәрелергә тиешле акчалар керү.

9 статья 
Әлеге Закон 2022 елның 1 гыйнварыннан үз көченә керә.
Татарстан Республикасы

Президенты 

